
МИНИСТЕРСТВО ЗА ВНАТРЕШНИ РАБОТИ 
 

Врз основа на член 77 од Законот за оружјето („Службен весник на Република 
Македонија“ бр. 7/05, 47/06, 42/07 и 86/08), министерот за внатрешни работи донесе 

 
ПРАВИЛНИК ЗА ИЗМЕНУВАЊЕ И ДОПОЛНУВАЊЕ НА ПРАВИЛНИКОТ ЗА 

ОБРАСЦИТЕ ЗА ОРУЖЈЕТО И МУНИЦИЈАТА И ЗА НАЧИНОТ НА ВОДЕЊЕ НА 
ЕВИДЕНЦИИ НА ОРУЖЈЕ И МУНИЦИЈА 

 
Член 1 

Во Правилникот за обрасците за оружјето и муницијата и за начинот на водење на 
евиденции на оружје и муниција („Службен весник на Република Македонија“ број 94/09), 
во членот 13 ставот 1 се менува и гласи: 

„Образецот на потврдата за пријавено оружје од Д категорија е изработен во форма на 
книшка со големина 8,8 х 12,5 см и содржи корици, насловна страна и три нумерирани 
страници, пришиени со заштитен конец.“ 

По ставот 1 се додава нов став 2 кој гласи:  
„Кориците на потврдата за пријавено оружје од Д категорија се изработени од скај со 

сина боја. На предната корица, во средината на горниот дел, со златни букви е испишано 
„РЕПУБЛИКА МАКЕДОНИЈА“, под тоа отпечатен е грбот на Република Македонија во 
златна боја, а во средината на долниот дел, со златни букви е испишано „ПОТВРДА ЗА 
ПРИЈАВЕНО ОРУЖЈЕ ОД Д КАТЕГОРИЈА“. “ 

Ставовите 2, 3, 4, 5 и 6 стануваат ставови 3, 4, 5, 6 и 7. 
   

Член 2 
Обрасцитe од број 1 до број 38, број 53 и број 61 се заменуваат со нови обрасци од број 

1 до број 38, број 53 и број 61 кои се дадени во прилог и се составен дел од овој 
правилник. 

 
Член 3 

Овој правилник влегува во сила наредниот ден од денот на објавувањето во „Службен 
весник на Република Македонија“. 

 
  Бр. 141-86398/1                                                                                       Министер 

30 декември 2009 година                                                                     за внатрешни работи, 
       Скопје                                                                     м-р Гордана Јанкулоска, с.р. 

